
క. కారండవములు మన కుప, కారము చేసినవి వీనిఁ గన్ను మొఱఁగి పో

     నేరకయుండినఁ బ్రత్యుప, కారము సేయంగ శక్తి కలదే పిదపన్.95

వ. అనుపలుకులు విని యందుఁ గొన్ని యి ట్లనియె.

క. వీరికిఁ జెప్పక పోయినఁ, జోరత్వము వచ్చుఁ జెప్పి సులభప్రీతిన్

     వీ రనుపఁ జనినఁ బ్రత్యుప, కారం బొకయపుడు సేయఁగావలయుఁ దుదిన్.
97

వ. అ ట్లగుటంజేసి.
98

క. వీరు మనకుఁ జేసినయుప, కారం బప్పుగ ని దేల కైకొనిపోవన్

     వీరిపయిం ద ప్పొక్కటి, యారోపింపుదము గాక యది యెల్లఁ జెడున్.

క. అనవుడు వీరలమీఁదను, నొనరింపగ దోస మొకటి యొనరికయది క

     ల్గునె యనుచు వెదకి కొఱఁతలు, గనుఁగొని యన్నియును జలఖగంబులకడకున్.

వ. చని వాని నుద్దేశించి.

క. చిరజీవము మానామము, సరకే మా కొకటి యిష్టసంచారము మై

     నరుగక మీ రిట నాఁపినఁ, బరిభవములఁ బొందనాపఁ బడితిమి మీచేన్.

చ. నెల పదిప్రొద్దు లే మిచట నిల్చినమాత్రన మాకు మీర లెం

     గిలి సతతంబు వెట్టితిరి కిల్బిషవర్తనులార యక్కఱల్

     కలుగవె యెట్టివారికి జగంబున నోడల బండ్లు బండ్ల నో

     డలుఁ జనుదెంచునంట యకటా వినరే యిటుఁ జేయఁ గూడునే.
103

వ. అదియునుంగాక.
104

క. పుచ్ఛంబు లెత్తి మీవగు, పుచ్ఛంబులక్రిందు మాకుఁ బొరిఁ జూపుచు న

     స్వచ్ఛు లయి నీటఁ గ్రుంకెడు, తుచ్ఛుల మిముఁ దిట్టఁ జాలుదుమె యె ట్లైనన్.
105

గీ. వ్రతులు మాలోన సగ ముండ్రు వార లిచటఁ

     జేరు టాదిగ నొల్ల రాహార మెపుడు

     సరసిఁ గ్రుంకుచు మీరు పుచ్ఛములక్రిందుఁ

     జూపఁ జూచుచుఁ గోఁతలు చుట్టుకొనిన.
106

వ. అని పలికి.
107

క. మీకొఱగాములు సర్వము, మీ కుండుంగాత యనుచు మింటఁ గలగొనన్

     గా కా యని యఱచుచు వెసఁ, గాకులు పూర్వప్రదేశగమనముఁ జెందెన్.
108

వ. అ ట్లగుటంజేసి.
109

క. ఉపకార ముత్తముఁడు తన, కృపమొక్కలమున నొనర్పఁ గిల్బిషుఁ డొకప్ర

		 ఈ పేజీలో చివరి మార్పు 4 అక్టోబరు 2021న 23:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

